
პომიდვრის წარმოება მარნეულის მუნიციპალიტეტში
მარნეულის მუნიციპალიტეტში  სასოფლო-სამეურნეო პროდუქციის წარმოებაში პომიდორს დიდი წილი უჭირავს. 2012 წლის მონაცემებით, პომიდვრის მოსავალი 1350 ჰექტარზე შეადგენდა 28000 ტონას, რაც მნიშვნელოვნად ნაკლებია წინა წლებში ერთ ჰექტარზე პომიდვრის მოსავლიანობის საშუალო მაჩვენებელზე. დაბალი მოსავლიანობა გამოწვეულია დაავადებებით (ფიტოფლორა, ვირუსული დაავადებები და ა.შ.). ხელსაყრელი ბუნებრივი და კლიმატური პირობები მარნეულის მუნიციპალიტეტში ადრეული მოსავლის მიღების საშუალებას იძლევა. მუნიციპალიტეტში აწარმოებენ ადრეულ და საგვიანო პომიდორს. 

ღირებულებათა ჯაჭვი
	მწარმოებლები
	მცირე ფერმერები, რომლებიც ამუშავებენ 1-2 ჰექტარს და თვითონ არიან პასუხისმგებელი მოხვნაზე, კულტივაციაზე, რგვაზე, სასუქებისა და პესტიციდების გამოყენებაზე და მოსავლის  აღება-შენახვაზე.

	შუამავლები
	შუამავლები, რომლებიც სასოფლო-სამეურნეო პროდუქციას საბაზრო ფასთან შედარებით 10-15 თეთრით ნაკლებად ყიდულობენ ფერმერისგან და  ყიდიან დიდ ქალაქებში საბაზრო ფასად.  როგორც წესი შუამავლები თავად აწესებენ ფერმერისგან შესასყიდ ფასს და იძენენ რამდენიმე ტონა პომიდორს. მოცულობა დამოკიდებულია ძირითადად მათი სატრანსპორტო საშუალებების ტევადობაზე.

	გადამამუშავებელი ქარხანა
	მარნეულში არის ადგილობრივი გადამამუშავებელი ქარხანა, რომელიც ყიდულობს პომიდორს ადგილობრივი ფერმერებისგან. იმის გამო რომ ქარხანაში ჩასაბარებელი ფასი საბაზრო ფასზე ნაკლებია, ფერმერებს ურჩევნიათ სხვა მყიდველი მოიძიონ.  

	გასაღების ბაზარი
	მსხვილი სასოფლო-სამეურნეო ბაზრები საქართველოს დიდ ქალაქებშია - თბილისი, ქუთაისი, რუსთავი და ბათუმი. იმ შემთხვევაში, როცა  გარკვეული მიზეზის გამო პროდუქციის რეალიზაცია ადგილზე არ ხდება, ფერმერებს თავად მიაქვთ პროდუქცია გასაყიდად, თუმცა ტრანსპორტირების ხარჯების გამო პროდუქციის ადგილზე გაყიდვა გაცილებით მომგებიანია. 


წარმოების საფასური/ერთი ჰექტარი

	
	ღირებულება
	შენიშვნები

	
	-დან
	-დან
	

	ორგანული სასუქები
	
	
	· ნაკელი
· 20-30 ტონა ჰექტარზე
· შეაქვთ 2-3 ჯერ წელიწადში 

	სათესლე მასალა
	100 ლარი 100 გ (ადგილობრივი წარმოშობის)
	1200 ლარი 100 გ (თურქეთიდან, ჰოლანდიიდან და იტალიიდან)
	· წინა წლის  მოსავლის ნაწილი
· მოსავლიანობის შენარჩუნებისთვის საჭიროა  3-4 წელიწადში ერთხელ სათესლე მასალის შეცვლა
· ხშირად ისინი ყიდულობენ სათესლე პომიდორს იმათგან, ვისაც წინა წელს  მაღალი მოსავალი ჰქონდა 
· მოთხოვნა  უცხოეთიდან შემოტანილ სათესლე მასალის  სახეობებზე მაღალი საფასურის გამო   შედარებით დაბალია

	მინერალური სასუქები
	720 ლარი
	800 ლარი
	· მოსავლიანობის ასამაღლებლად საჭიროა 300 კგ კომპლექსური და 400 კგ. აზოტის სასუქი 
· ხშირად ფერმერები კომპლექსური სასუქის დამატების ნაცვლად მხოლოდ 800 კგ აზოტის სასუქს იყენებენ, რაც იგივე  თანხა უჯდებათ, რაც სასუქების კომპლექსურად  გამოყენებაზე დაეხარჯებოდათ
· ზოგჯერ გამოიყენება ერთ ტონამდე აზოტის სასუქი
· ხშირად სასუქები გამოიყენება გაზაფხულზე მოსავლის გაყიდვის შემდეგ

	პესტიციდები
	32 ლარი (ტექნიკა)
	40 ლარი (ტექნიკა)
50 ლარი (ჰერბიციდი) 
200 ლარი (ინსექტიციდი) 450 ლარი (ფუნგიციდი)
	· ყველაზე ხშირად გამოიყენება ინსექტიციდები და ჰერბიციდები
· ფუნგიციდები შედარებით ძვირია (450 ლარამდე) , და  ხშირად არ გამოიყენება პროფილაქტიკის მიზნით, მხოლოდ პრობლემების გაჩენის დროს ხდება მათი შეტანა
· პესტიციდების შეტანა ხშირად თესვის დროს მექანიზაციის საშუალებით ხდება

	მოხვნა
	110 ლარი
	150 ლარი
	· საჭირო სიღრმე 30-40 სმ
· შესაძლებელია იყოს დამატებითი ხარჯები ტექნიკის ცენტრიდან სოფელში ჩაყვანაზე

	კულტივაცია
	50 ლარი
	60 ლარი
	· ნიადაგის მდგომარეობიდან გამომდინარე კულტივაციისთვის შეიძლება გამოყენებულ იქნას სხვადასხვა ხელსაწყოები  

	მიწის გაფხვიერება
	
	600 ლარი (5 ჯერ, ხელით სამუშაო – 6 ადამიანი– 1 დღე)
	· პომიდორის ნარგავებს აფხვიერებენ 4-5 ჯერ
·  მცირე მეურნეობები თვითონ აფხვიერებენ პომიდორის ნარგავებს, ხოლო მსხვილი ფერმერები იყენებენ დაქირავებულ შრომას, ძირითადად ქალებს 

	დათესვა/ნერგების დარგვა
	120 ლარი (ხელით სამუშაო – 6 ადამიანი – 1 დღე)

232 ლარი (მექანიზაცია)
	250 ლარი (მექანიზაცია)
	· ერთ ჰექტარზე საჭიროა 30,000 თესლი ან 22,000 ნერგი
· ადრეული პომიდვრის ნერგები სათბურებში გამოყავთ, რის შემდეგაც მიწაში გადარგავენ 
· პატარა მეურნეობებში თესლის დათესვა იწარმოება ხელით, სადაც ფერმერები და მათი ოჯახის წევრები უშუალოდ მუშაობენ  

	მორწყვა
	
	 450 ლარი (6 ჯერ, თითო 75 ლარად)
	· სეზონზე პომიდორს რწყავენ 3-6 ჯერ 
· საირიგაციო სისტემის ამორტიზირების გამო, ფერმერები თესავენ პომიდორს სარწყავ ნაკვეთებზე
· ურწყავი ნაკვეთების დიდი წილი დამოკიდებულია ატმოსფერულ ნალექებზე, სადაც უპირატესობას ანიჭებენ სიმინდისა და ხორბლის თესვას

	მოსავლის აღება
	
	100  ლარი (ხელით სამუშაო – 5 ადამიანი – 1 დღე)


	· მოსავლის აღება ხდება ხელით
· პატარა მეურნეობები მოსავალს თვითონ იღებენ, ხოლო მსხვილი ფერმერები ქირაობენ დაქირავებულ მუშა ხელს, ძირითადად, ქალებს

	მოსავლის შენახვა
	
	
	· ფერმერები ცდილობენ  მოსავლის გაყიდვას მცირე ვადებში და გადამყიდველებთან მოლაპარაკებას მოსავლის აღებამდე აწარმოებენ


მოსალოდნელი შემოსავალი
ზოგადად ერთ ჰექტარზე  მოსავლიანობა მერყეობს 12-დან 15 ტონამდე. მოსავალი შეიძლება შემცირდეს სხვადასხვა დაავადებების, მღრღნელების და არახელსაყრელი კლიმატური  პირობების გამო.  
შემოსავალი უმეტეს წილად დამოკიდებულია მოსავლის ადრეულ გაყიდვაზე. თუ  მოლაპარაკების შედეგად, პროდუქციის გაყიდვა ადრეულად მოხერხდა, შესაძლებელია 1 კილოგრამ პომიდორში  3 ლარის აღება, თუმცა ორი კვირის განმავლობაში ფასი შესაძლოა მოულოდნელად  დაეცეს. ყველაზე დიდი შემოსავალი, რაც  ერთ ჰექტარზე შეიძლება მიიღოს ფერმერმა არის 100 000 ლარი, ისეთ ნაკვეთზე რომელიც ირწყვება და სადაც სწორად არის გამოყენებული ხარისხიანი მასალა (თესლები, პესტიციდები და ა.შ.). საშუალოდ ერთ ჰექტარიდან ფერმერები  22 000 ლარს ღებულობენ.  
წარმოების სერვისები
	მექანიზაცია

არსებულ სასოფლო-სამეურნეო სავარგულებთან მიმართებაში სასოფლო-სამეურნეო  ტექნიკის ნაკლებობა
სახელმწიფო ცენტრები ქალაქ მარნეულში, ასევე  სოფლებში: სადახლოსა და ალგეთში
· სეზონურად შეუძლიათ ტექნიკის მობილიზება მეზობელი მუნიციპალიტეტებიდან 
· საჭიროებენ წინასწარ გადახდას
· ვალდებულები არიან მიაწოდონ მომსახურება 10 დღის განმავლობაში 
· მანქანის სოფლამდე მისაყვანად დამატებითი გადასახადი ყოველ კილომეტრზე 1,5 ლარია 
· გამოიყენება ძირითადად მსხვილი ფერმერების მიერ 
კერძო მექანიზატორები  სოფლებში 
· ხშირად უწევთ ტექნიკის  მეზობელი სოფლებიდან დაქირავება
· ძველი ტექნიკა და აგრეგატები
· ხშირად გადახდის საშუალებას იძლევიან მოსავლის გაყიდვის შემდეგ 
· მცირე ფერმერები ანიჭებენ უპირატესობას
	ფინანსური სერვისები

ფილიალები საქართველოს ბანკი, ლიბერთი ბანკი, ფინკა,  კრედო , ბანკ ბითიეი, კონსტანტა ბანკი
· სასოფლო-სამეურნეო სესხებზე პროცენტი: 15% -17 %-მდე მერყეობს
· შეღავათიანი კრედიტების სახელმწიფო პროგრამის ფარგლებში, სახელმწიფო ფარავს 9% 
· მოსახლეობა ყველაზე ხშირად იღებს 20,000 ლარის ოდენობის კრედიტს 
· კრედიტები სრულად უნდა იყოს უზრუნველყოფილი  უძრავი ქონებით, რომლის შეფასებას აწარმოებს  ბანკის სათაო ოფისი 
დაზღვევით იშვიათად სარგებლობენ

· ხშირად ასეთ მომსახურებაზე არ არსებობს ინფორმაცია
· უმეტესობა თვლის, რომ რენტაბელურია   ფინანსური რესურსების  წარმოებაში გამოყენება 


	ინფორმაცია

ძირითადად მაღაზიებიდან მიეწოდება მოსახლეობას 
· მაღაზიები ეყრდნობიან საკუთარ გამოცდილებასა და სასოფლო-სამეურნეო მასალების მწარმოებლების მიერ  მოწოდებული   ბროშურებიდან მიღებულ ინფორმაციას  
·  ხშირად კონსულტაციები ეყრდნობა ვიზუალური დათვალიერების შედეგებს ან ფერმერის მონათხრობს
პროდუქციის უსაფრთხოების ადგილობრივი სამსახური 
საკადრო რესურსების შეზღუდულობის გამო კომუნიკაცია ხშირად ხდება ტელეფონის საშუალებით 

	საწარმოო მასალები

მაღაზიები

· მაღაზიების უმეტესობა  მდებარეობს მუნიციპალურ ცენტრებში, თუმცა, როგორც წესი, მაღაზიებს საკუთარი  წარმომადგენლები ჰყავთ ცენტრიდან მოშორებულ სოფლებშიც 
· სოფლებში არსებული მაღაზიების წარმომადგენლები ფერმერებს სთავაზობენ  პროდუქციის შედარებით შეზღუდულ არჩევანს  



ეკოლოგიური ფაქტორები

თესლბრუნვა 
ფერმერები ყოველწლიურად  რგავენ პომიდორს, რადგან ეს კულტურა ყველაზე შემოსავლიან პროდუქტად ითვლება მუნიციპალიტეტში, რაც  თავისმხრივ, განაპირობებს ნიადაგის გამოფიტვას, რადგანაც არ ხდება თესლბრუნვა. 
